ი ჯ ა რ ი ს   ხ ე ლ შ ე კ რ უ ლ ე ბ ა
             ქ. თბილისი                                                                                                                          --    აგვისტო  2020 წ.    
ერთი მხრივ, ს.ს. ,,ინფექციური პათოლოგიის, შიდსისა და კლინიკური იმუნოლოგიის სამეცნიერო-პრაქტიკული ცენტრი“, ს/კ 212153756 (შემდგომში “მოიჯარე“) წარმოდგენილი აღმასრულებელი დირექტორის შოთა გოგიჩაიშვილის (პ.ნ. 01023002078) სახით, მეორე მხრივ, შ.პ.ს. “ავერსი-ფარმა“ ს/კ 211386695, (შემდგომში “მეიჯარე”), წარმოდგენილი გენერალური დირექტორის ირაკლი ფურცელაძის (პ.ნ. 01026002800) სახით და მესამე მხრივ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო, ს/კ N202486559 (შემდგომში სამინისტრო), წარმოდგენილი ადმინისტრაციის უფროსის მოვალეობის შემსრულებლის თინათინ ხარძიანის მიერ (პ.მ ––––––––––––––––) სახით, შემდგომში სამივე ერთად მოხსენიებული როგორც ,,მხარეები“ (ხოლო ცალ-ცალკე როგორც ,,მხარე“), ვდებთ წინამდებარე ხელშეკრულებას შემდეგზე:
პრეამბულა
მხარეები ადასტურებენ, რომ ს.ს. ,,ინფექციური პათოლოგიის, შიდსისა და კლინიკური იმუნოლოგიის სამეცნიერო-პრაქტიკული ცენტრი“, 2020 წლის  01 იანვრიდან სარგებლობს წინამდებარე ხელშეკრულების 1.1. პუნქტით გათვალისწინებული შ.პ.ს. ,,ავერსი-ფარმა“-ს საკუთრებაში არსებული უძრავი ქონებით (6797.00 კვ.მ. ფართი). 

მხარეები ვთანხმდებით, რომ წინამდებარე ხელშეკრულების 1.1. პუნქტით გათვალისწინებული უძრავი ქონების იჯარის წესით სარგებლობასთან დაკავშირებული ურთიერთობის დასარეგულირებლად, 2020 წლის 01 იანვრიდან წინამდებარე ხელშეკრულებით გათვალისწინებული ვადის ამოწურვამდე პერიოდისათვის, მხარეები გამოიყენებენ წინამდებარე ხელშეკრულებით გათვალისწინებულ პირობებს.   

მხარეებმა ვიხელმძღვანელეთ რა „სამედიცინო დაწესებულებათა რეაბილიტაციისა და აღჭურვის 2020 წლის სახელმწიფო პროგრამის დამტკიცების შესახებ საქართველოს მთავრობის 2019 წლის 25 დეკემბრის #653 დადგენილებაში ცვლილებების შეტანის თაობაზე“ საქართველოს მთავრობის 2020 წლის 07 მაისის #292 დადგენილებით, მხარეთა შორის მიღწეულ იქნა შეთანხმება საიჯარო ქირის განსაზღვრასთან და გადახდასთან დაკავშირებით. მხარეები ვდებთ წინამდებარე იჯარის ხელშეკრულებას შემდეგი პირობებით და ვთანხმდებით, რომ წინამდებარე ხელშეკრულებით განსაზღვრული პირობები არეგულირებს, მხარეებს შორის არსებულ საიჯარო ურთიერთობებს 2020 წლის 01 იანვრიდან 2020 წლის 31 დეკემბრის ჩათვლით: 

1. ხელშეკრულების საგანი

1.1. წინამდებარე იჯარის ხელშეკრულება ფორმდება ქ. თბილისში, ალექსანდრე ყაზბეგის გამზ. #16-ში  და ალექსანდრე ყაზბეგის გამზ. #16ე–ში მდებარე შემდეგ უძრავ ქონებებთან დაკავშირებით:

# 01.10.15.022.044 საკადასტრო კოდზე მდებარე 1920.00 კვ.მ ფართი (შემდგომში მოხსენიებული როგორც „ფართი“) - #01/2 შენობა-ნაგებობაში არსებული 960 კვ.მ. და #02/2 შენობა-ნაგებობაში არსებული 960 კვ.მ.;

# 01.10.15.022.046 საკადასტრო კოდზე მდებარე 2563.00 კვ.მ ფართი (შემდგომში მოხსენიებული როგორც „ფართი“) - #03/2 შენობა-ნაგებობაში არსებული 1112.00 კვ.მ., #04/2 შენობა-ნაგებობის პირველ სართულზე მდებარე 150 კვ.მ., ამავე შენობის მე-2 სართულზე მდებარე 357 კვ.მ. და #05/2 შენობა-ნაგებობაში არსებული 944 კვ.მ. ფართი; 

# 01.10.15.022.055 საკადასტრო კოდზე მდებარე 1364.00 კვ.მ ფართი (შემდგომში მოხსენიებული როგორც „ფართი“) – #01/2 შენობა-ნაგებობაში არსებული 1220 კვ.მ. და #04/2 შენობა-ნაგებობის პირველ სართულზე მდებარე 102 კვ.მ., ამავე შენობის მე-2 სართულზე მდებარე 42 კვ.მ. ) 
# 01.10.15.022.056 საკადასტრო კოდზე მდებარე #02/2 შენობა-ნაგებობაში მდებარე 950 კვ.მ ფართი (შემდგომში მოხსენიებული როგორც „ფართი“). 
იჯარით გაცემული შენობა-ნაგებობების (შემდგომში მოხსენიებული როგორც „ფართი“) საერთო ფართი შეადგენს 6797 კვ.მ.-ს.
1.2. სამინისტრო იღებს ვალდებულებას გადაიხადოს მოიჯარის მიერ წინამდებარე ხელშეკრულების 1.1 პუნქტით გათვალისწინებული ფართების იჯარის წესით სარგებლობისათვის წინამდებარე ხელშეკრულებით გათვალისწინებული მხოლოდ საიჯარო ქირა.

2. მხარეთა უფლებები და მოვალეობები
2.1. მეიჯარის უფლებები და მოვალეობები:

2.1.1. მეიჯარე უფლებამოსილია, მოითხოვოს და მოიჯარის თანხმობის შემთხვევაში შევიდეს იჯარის წესით გაცემულ ფართში, ფართის მდგომარეობის მონიტორინგის მიზნით.  

2.1.2. მეიჯარეს უფლება აქვს, მოითხოვოს ხელშეკრულებით გათვალისწინებული საიჯარო ქირის დროულად გადახდა.

2.2. მოიჯარის უფლებები და მოვალეობები:

2.2.1. მოიჯარე ვალდებულია, გაუფრთხილდეს და მოუაროს ქონებას, დაიცვას მისი ექსპლუატაციის წესები.

2.2.2. მოიჯარე ვალდებულია, ხელშეკრულების შეწყვეტის/მოქმედების ვადის გასვლის შემთხვევაში, ფართი დაუბრუნოს მეიჯარეს.

2.2.3. მოიჯარე უფლებამოსილია განახორციელოს იჯარის უფლების რეალიზაციასთან დაკავშირებული ყველა გონივრული ღონისძიება. 

2.2.4. წინამდებარე ხელშეკრულების მოქმედების პერიოდში მოიჯარე ვალდებულია, აცნობოს მეიჯარეს ყველა სახის ცვლილების შესახებ, რაც დაკავშირებულია მოიჯარის სამართლებრივ სტატუსთან. შეტყობინება უნდა გაკეთდეს კონკრეტული ცვლილების განხორციელებამდე /განხორციელებისთანავე. იმ შემთხვევაში, თუ ასეთი ცვლილებების შესახებ შეუტყობინებლობის ან დაგვიანებით შეტყობინების შედეგად მეიჯარეს მიადგება მატერიალური ზიანი/ზარალი, მეიჯარე უფლებამოსილია მოითხოვოს, ხოლო ასეთ შემთხვევაში, მოიჯარე ვალდებულია, აუნაზღაუროს მეიჯარეს მიყენებული ზარალი/ზიანი, სრული მოცულობით.

2.2.5. მოიჯარე ვალდებულია საიჯარო ურთიერთობის მთელი პერიოდის მანძილზე გადაიხადოს ყველა მიმდინარე კომუნალური გადასახადი, რაც დაკავშირებულია ფართის ექსპლუატაციასთან. 
2.2.6. მოიჯარე ვალდებულია წინამდებარე ხელშეკრულების 2.1.1. პუნქტის შესაბამისად, დაუბრკოლებლად შეუშვას მეიჯარე წინამდებარე ხელშეკრულებით გათვალისწინებულ ფართში, ფართის მდგომარეობის მონიტორინგის მიზნით.

2.2.7. მოიჯარეს უფლება აქვს დასაბუთებული უარი განაცხადოს მეიჯარის წარმომადგენლების იჯარით აღებულ ფართში დაშვებაზე, იმ შემთხვევაში თუ უცხო პირთა ყოფნა იჯარით აღებულ ფართში საფრთხეს შეუქმნის სამკურნალო პროცესს, აღმოჩნდება ინფექციური დაავადებების გავრცელების საფრთხის შემცველი ან დაუშვებელია სხვა სამკურნალო წესებითა და ნორმებით.

2.3. სამინისტროს უფლებები და მოვალეობები 

2.3.1. სამინისტრო ვალდებულია, წინამდებარე ხელშეკრულებით განსაზღვრულ ვადებში და წესით   გადაუხადოს მეიჯარეს საიჯარო ქირა.
2.3.2. სამინისტრო იღებს ვალდებულებას გადაუხადოს მეიჯარეს საიჯარო ქირა 2020 წლის 01 იანვრიდან 2020 წლის 31 დეკემბრის ჩათვლით, წინამდებარე ხელშეკრულების მესამე მუხლით გათვალისწინებული პირობების შესაბამისად.
2.3.3. 
3. საიჯარო ქირა
3.1. ყოველთვიური საიჯარო ქირის ოდენობა განისაზღვრება 5 (ხუთი) ლარით 1 კვ.მ.-ზე, დღგ-ს ჩათვლით, შესაბამისად ყოველთვიური საიჯარო ქირა მთლიანი ფართისთვის შეადგენს  თვეში  33 985.00 (ოცდაცამეტი ათას ცრაას ოთხმოცდახუთი)  ლარს დღგ-ს ჩათვლით.
3.2. 2020 წლის განმავლობაში (12 თვე) სრული საიჯარო ქირა, მთლიანი ფართისათვის, შეადგენს 407 820.00 (ოთხას შვიდიათას რვაას ოცი) ლარს დღგ-ს ჩათვლით. 
3.3. წინამდებარე ხელშეკრულების 3.1. და 3.2. პუნქტებით გათვალისწინებულ საიჯარო ქირაში არ შედის ფართის ექსპლუატაციასთან დაკავშირებული გადასახადები და ხარჯები, მათ შორის მაგრამ არა მხოლოდ წყლის, ელ. ენერგიის, ბუნებრივი გაზის, დასუფთავების, ნარჩენების გატანის. აღნიშნული გადასახადების და ხარჯების გადახდის/ანაზღაურების ვალდებულება ეკისრება მოიჯარეს.
3.4. საიჯარო ქირის გადახდა იწარმოებს უნაღდო ანგარიშსწორების წესით, მიღება-ჩაბარების აქტის საფუძველზე.

3.5. მხარეები ვთანხმდებით, რომ 2020 წლის 01 იანვრიდან 2020 წლის 01 აგვისტომდე პერიოდისათვის გადასახდელ საიჯარო ქირას – ჯამში  237895.00 (ორას ოცდაჩვიდმეტი ათას რვაას ოთხმოცდათხუთმეტი) ლარს სამინისტრო გადაუხდის მეიჯარეს წინამდებარე ხელშეკრულების 3.6. პუნქტის შესაბამისად გაფორმებული მიღება–ჩაბარების აქტის ხელმოწერის მომენტიდან არაუგვიანეს 5 (ხუთი) სამუშაო დღის ვადაში, ხოლო 2020 წლის 01 აგვისტოდან 2020 წლის 31 დეკემბრის ჩათვლით პერიოდისათვის გადასახდელ საიჯარო ქირას – ჯამში 169925.00 (ას სამოცდაცხრა ათას ცხრაას ოცდახუთი) ლარს სამინისტრო გადაუხდის მეიჯარეს ყოველთვიურად, თვეში 33 985.00 (ოცდაცამეტი ათას ცხრაას  ოთხმოცდახუთი) ლარის ოდენობით. გადახდა განხორციელდება შესაბამის თვეზე მიღება–ჩაბარების აქტის გაფორმების დღიდან არაუგვიანეს 5 (ხუთი) სამუშაო დღის ვადაში. 

3.6. 2020 წლის 01 იანვრიდან 2020 წლის 01 ივნისამდე პერიოდისათვის მიღება–ჩაბარების აქტის გაფორმება უნდა განხორციელდეს არაუგვიანეს 2020 წლის 14 აგვისტოს, ხოლო შემდგომი პერიოდისათვის მიღება–ჩაბარების აქტების გაფორმება განხორციელდება არაუგვიანეს ყოველი თვის დამთავრებიდან 5 (ხუთი) სამუშაო დღის ვადაში, გამონაკლისს წარმოადგენს 2020 წლის დეკემბრის თვე, აღნიშნული თვისთვის მიღება–ჩაბარების აქტის გაფორმება განხორციელდება არაუგვიანეს 2020 წლის 25 დეკემბრისა. 

3.7. საიჯარო ქირის გადახდის ვალდებულება წარმოიშობა 2020 წლის პირველი იანვრიდან და გრძელდება 2020 წლის 31 დეკემბრის ჩათვლით. 

4. განსაკუთრებული პირობები
4.1. მოიჯარე/სამინისტრო უფლებამოსილია განახორციელოს ფართში ყველა სახის სარემონტო/სარეკონსტრუქციო სამუშაოები (მათ შორის და არა მხოლოდ, მიმდინარე რემონტი, კაპიტალური რემონტი და ნებისმიერი გაუმჯობესება) მხოლოდ მეიჯარის წინასწარი წერილობითი თანხმობის საფუძველზე.

4.2. მოიჯარეს/სამინისტროს არ აქვს უფლება ქვეიჯარის წესით გასცეს  იჯარით აღებული ფართი მესამე პირებზე, მეიჯარის წინასწარი წერილობითი თანხმობის გარეშე. 
4.3. წინამდებარე ხელშეკრულებაზე ხელმოწერით მხარეები თანხმდებიან და ადასტურებენ, რომ მეიჯარეს არ ეკისრება და არც მომავალში დაეკისრება მოიჯარის მიერ ფართში/ფართზე განხორციელებული/განსახორციელებელი ნებისმიერი სახის სარემონტო სამუშაოების (მათ შორის, როგორც NAT170012822; NAT170012835 ტენდერებიდან გამომდინარე სარემონტო სამუშაოები, ასევე ნებისმიერი სახელმწიფო შესყიდვის გზით, თუ საკუთარი სახსრებით, როგორც წინამდებარე ხელშეკრულების მოქმედების ვადაში, ისე მის გაფორმებამდე განხორციელებული ნებისმიერი სარემონტო სამუშაო, თუ გაუმჯობესება) ღირებულების ანაზღაურების ვალდებულება, მათ შორის, მიუხედავად იმისა, თუ რა ვადაში და რა საფუძვლით განახორციელებს მოიჯარე წინამდებარე ხელშეკრულებით გათვალისწინებული ფართის განთავისუფლებას /დაცლას ან/და რა საფუძვლით შეწყდება წინამდებარე ხელშეკრულება, ამასთან, მოიჯარის/სამინისტროს მიერ განხორციელებული განუყოფელი გაუმჯობესებანი რჩება ფართზე.
5. მხარეთა პასუხისმგებლობა
5.1. ნაკისრი ვალდებულებების შეუსრულებლობისათვის მხარეები პასუხს აგებენ საქართველოს  მოქმედი კანონმდებლობის შესაბამისად.

5.2. იმ შემთხვევაში თუ სამინისტროს მიერ დარღვეულ იქნა წინამდებარე ხელშეკრულებით გათვალისწინებული გადახდის ვადები, მეიჯარეს უფლება აქვს მოსთხოვოს სამინისტროს, ხოლო ასეთ შემთხვევაში სამინისტრო ვალდებულია გადაუხადოს მეიჯარეს ჯარიმა გადასახდელი საიჯარო ქირის 0.1%-ის ოდენობით, ყოველ ვადაგადაცილებულ დღეზე.

5.3. იმ შემთხვევაში თუ მოიჯარე რაიმე სახის ზიანს მიაყენებს წინამდებარე ხელშეკრულებით განსაზღვრულ ფართს, მეიჯარე უფლებამოსილია მოითხოვოს, ხოლო ასეთ შემთხვევაში მოიჯარე ვალდებულია აუნაზღაუროს მეიჯარეს მიყენებული ზიანი სრული მოცულობით. 

6. ხელშეკრულების მოქმედების ვადა
6.1. წინამდებარე ხელშეკრულება ძალაში შედის მხარეთა მიერ ხელმოწერის მომენტიდან და ძალაშია 2020 წლის 31 დეკემბრის ჩათვლით. 
6.2. წინამდებარე ხელშეკრულების მოქმედება წყდება შემდეგ შემთხვევებში:

6.2.1. მხარეთა შორის გაფორმებული წერილობითი შეთანხმებით;
6.2.2. წინამდებარე ხელშეკრულების 6.1 პუნქტით გათვალისწინებული ვადის ამოწურვის გამო;
6.2.3. თუ მოიჯარე ან/და სამინისტრო არღვევს წინამდებარე ხელშეკრულებით გათვალისწინებულ რომელიმე ვალდებულებას და აღნიშნული დარღვევა არ გამოსწორდება მეიჯარის წერილობითი შეტყობინებიდან 10 კალენდარული დღის ვადაში, აღნიშნული ვადის ამოწურვისთანავე.
6.3. წინამდებარე ხელშეკრულებაზე ხელმოწერით მხარეები თანხმდებიან და ადასტურებენ, რომ მხარეთა შორის საიჯარო ურთიერთობასთან დაკავშირებით იჯარის ხელშეკრულების მაქსიმალური ვადა არ უნდა აღემატებოდეს 2021 წლის 31 დეკემბერს, რაზეც მხარეთა შორის გაფორმდება შესაბამისი ხელშეკრულება. აღნიშნული ვადის გასვლისთანავე, მოიჯარე იღებს ვალდებულებას დაუყოვნებლივ და უპირობოდ დაცალოს/გაათავისუფლოს დაკავებული ფართი და დაუბრუნოს მეიჯარეს.

7. სხვა პირობები
7.1. ყველა შეტყობინება მხარეთა შორის უნდა განხორციელდეს წერილობით. შეტყობინება ჩაბარებულად ჩაითვლება რეკვიზიტებში მითითებულ მისამართებზე ჩაბარების შემთხვევაში, პირადად ან დაზღვეული წერილის მეშვეობით.

7.2. ყველა დავა, წარმოშობილი წინამდებარე ხელშეკრულებიდან წყდება მოლაპარაკების გზით. შეთანხმების მიუღწევლობისას, დავა განსახილველად გადაეცემა საქართველოს სასამართლოს, საქართველოს მოქმედი კანონმდებლობის შესაბამისად.
7.3. ყველა იმ შემთხვევაში, რაც პირდაპირ არ არის გათვალისწინებული წინამდებარე    ხელშეკრულებით, მხარეები ხელმძღვანელობენ საქართველოს მოქმედი კანონმდებლობით.
7.4. წინამდებარე ხელშეკრულება პრეამბულასთან ერთად წარმოადგენს, მხარეთათვის შესასრულებლად სავალდებულო, იურიდიული ძალის მქონე დოკუმენტს.
7.5. ყველა ცვლილება/დამატება წინამდებარე ხელშეკრულებაში ხორციელდება წერილობით, ძალაში შედის მხარეთა ხელმოწერის შემდეგ და წარმოადგენს ხელშეკრულების განუყოფელ ნაწილს.

7.6.  წინამდებარე ხელშეკრულება შედგენილია 4 (ოთხი) თანაბარი იურიდიული ძალის მქონე ეგზემპლარად.  ერთი ეგზემპლარი გადაეცემა მეიჯარეს, ერთი – მოიჯარეს, მესამე სამინისტროს  ხოლო მეოთხე ეგზემპლარი გადაეცემა საჯარო რეესტრის ეროვნულ სააგენტოს რეგისტრაციისათვის (რეგისტრაციის საფასურს იხდის ,,მეიჯარე“).
8. მხარეთა რეკვიზიტები, ხელმოწერები:

	“მეიჯარე”
შ.პ.ს. „ავერსი-ფარმა“

მის: ქ. თბილისი,
დ. აღმაშენებლის გამზ. #148

ს/კ 211386695

ტელ: 2 506 506

ელ. ფოსტა: info@aversi.ge
ს.ს. “საქართველოს ბანკი”
ბ/კ BAGAGE22

ა/ა GE06BG0000000122932100
გენერალური დირექტორი:

____________________

/ირ. ფურცელაძე/
	“მოიჯარე”
ს.ს ,,ინფექციური პათოლოგიის შიდსისა და კლინიკური იმუნოლოგიის სამეცნიერო-პრაქტიკული ცენტრი“
მის: ქ. თბილისი, გუდამაყრის შეს. #2

ს/კ 212153756

აღმასრულებელი დირექტორი:

______________________

/შ. გოგიჩაიშვილი/


	”სამინისტრო”
საქართველოს ოკუპირებული ტერიტორიებიდან დევნილთა, შრომის,
ჯანმრთელობისა და სოციალური დაცვის სამინისტრო
მის: ქ. თბილისი, 0119,

აკ. წერეთლის გამზ. #144

ს/კ N 202486559
სახელმწიფო ხაზინა
ბ/კ TRESGE22

ა/ა 200122900
ადმინისტრაციის უფროსის მოვალეობის შემსრულებელი:
____________________

/თ. ხარძიანი/


ვიზა: 

